[image: image1.png]



	အစောပိုင်းကလေးဘဝအတွက်  
အိပ်စက်ခြင်းနှင့် စိတ်ငြိမ်စေခြင်း 

	အချက်အလက်မှတ်တမ်း 13 - အိပ်စက်ခြင်းဆိုင်ရာ စိုးရိမ်စရာများအတွက် ဖြေရှင်းနည်းများ -မူကြိုကလေးငယ်များ 3–5 နှစ်
(မြန်မာ)


အကျဉ်းချုပ်
· သင်၏ မူကြိုကလေးငယ်သည် အိပ်စက်ခြင်း သို့မဟုတ် စိတ်ငြိမ်အောင်ထိန်းခြင်းဆိုင်ရာ စိုးရိမ်စရာတစ်ခု ခံစားနေရခြင်းရှိမရှိကို သိနိုင်ရန်ခဲယဉ်းသည်။ သင်၏မူကြိုကလေးငယ် အိပ်စက်ခြင်းပုံစံသည် သင် သို့မဟုတ် သင့်မိသားစုကို ထိခိုက်စေခြင်းမရှိဘဲ သင့်တွင် အသုံးဝင်သည့် နည်းဗျူဟာများရှိနေပါက ၎င်းတို့တွင် အိပ်စက်ခြင်းဆိုင်ရာ စိုးရိမ်စရာတစ်ခု မရှိနိုင်ပါ။

· မိဘများအား မိမိတို့မူကြိုကလေးငယ်၏ လိုအပ်ချက်များကို တုံ့ပြန်ပေးရန် တိုက်တွန်းလိုပါသည်။ တုံ့ပြန်၍စိတ်ငြိမ်ပေးခြင်းမှာ သင့်မူကြိုကလေးငယ်၏ လိုအပ်ချက်များကို အသိအမှတ်ပြုပြီး သင့်လျော်စွာ တုံ့ပြန်ရန်ဖြစ်သည်။
· မူကြိုကလေးငယ်များအတွက် အိပ်စက်ခြင်းဆိုင်ရာ စိုးရိမ်စရာများနှင့်ပတ်သက်၍ သင် စမ်းကြည့်နိုင်သည့် နည်းလမ်းအနည်းငယ် ရှိပါသည်။ ၎င်းတို့မှာ - ကလေးအိပ်ငိုက်ချိန်၌ သိပ်ပြီး အိပ်စက်ချိန် မိဘမရှိဘဲ ချန်ထားခြင်း၊ ဆုဇယားကွက်များနှင့် လွတ်လပ်စွာခွင့်ပြုခြင်းတို့ဖြစ်သည်။ သင်ရွေးချယ်လိုက်သော နည်းလမ်းသည် သင့်မိသားစုနှင့် မူကြိုကလေးငယ်အတွက် မှန်ကန်သောနည်းလမ်းဖြစ်ရန် အရေးကြီးသည်။
· သင့်မူကြိုကလေးငယ်သည် ၎င်းတို့၏ပုခက်ထဲမှ ကျော်ထွက်ရန် ကြိုးစားနေသည်ကိုမြင်သည့်အချိန်သည် ၎င်းတို့အား အိပ်ရာပြောင်းပေးရမည့်အချိန် ဖြစ်သည်။ အိမ်သည် ၎င်းတို့ထိခိုက်နိုင်သည့် အန္တရာယ်နည်းပါးစေရန် လုံခြုံစိတ်ချရအောင် ပြုလုပ်ထားပါ။

အိပ်စက်ခြင်းဆိုင်ရာ စိုးရိမ်စရာများနှင့် သင့်မူကြိုကလေးငယ်
သင့်မူကြိုကလေးငယ်သည် အိပ်စက်ခြင်း သို့မဟုတ် စိတ်ငြိမ်အောင်ထိန်းခြင်းဆိုင်ရာ စိုးရိမ်စရာတစ်ခု ခံစားနေရခြင်းရှိမရှိကို သိနိုင်ရန်ခဲယဉ်းသည်။ သင့်မူကြိုကလေးငယ် အိပ်စက်ခြင်းပုံစံ သည် သင် သို့မဟုတ် သင့်မိသားစုကို ထိခိုက်စေခြင်းမရှိဘဲ သင့်တွင် အသုံးဝင်သည့် နည်းဗျူဟာများရှိနေပါက ၎င်းတို့တွင် အိပ်စက်ခြင်းဆိုင်ရာ စိုးရိမ်စရာတစ်ခု မရှိနိုင်ပါ။

အောက်ပါ ‘ညဘက်တွင် လုံးဝနီးပါးမအိပ်ခြင်း’ အဓိပ္ပါယ်ဖွင့်ဆိုချက်သည် လမ်းညွှန်ချက်တစ်ခုပေးပါသည်- သို့သော် သင်သည် သင့်ကလေးအကြောင်းကို အသိဆုံးဖြစ်သည်။ သင့်အတွက် စိုးရိမ်စရာတစ်ခုခုရှိလျှင် သင်၏ မိခင်နှင့်ကလေးကျန်းမာရေး သူနာပြု၊ ဆရာဝန် သို့မဟုတ် မိခင်နှင့်ကလေးကျန်းမာရေးလိုင်း ဖုန်း - 13 22 29 သို့ ဆက်သွယ်ပြီး အကူအညီနှင့် အကြံဥာဏ်တောင်းခံပါ။
သင့်ကလေးသည် တစ်ပတ် သို့မဟုတ် နှစ်ပတ်ကျော်သည်အထိ တစ်ပတ်လျှင် ငါးကြိမ် သို့မဟုတ် ယင်းထက်ပို၍ အောက်ပါတို့အနက်မှ တစ်ခု သို့မဟုတ် တစ်ခုထက်ပို၍ ပြုလုပ်နေလျှင် ညဘက်တွင် လုံးဝနီးပါးမအိပ်ခြင်းဖြစ်သည် - 

· တစ်ညလျှင် သုံးကြိမ်ကျော် ဆက်တိုက်နိုးနေခြင်း
· မိနစ် 30 ထက်ပို၍ စိတ်ငြိမ်အောင် ဆက်တိုက်ချော့မော့ရခြင်း
· နိုးလာပြီး မိနစ် 20 ကြာသည်အထိ ဆက်နိုးနေသေးခြင်း
· မိဘများ သို့မဟုတ် စောင့်ရှောက်ပေးသူများ၏ အိပ်ရာထဲသို့ သွားခြင်း
· မိဘများ/စောင့်ရှောက်သူများအား သိသိသာသာ စိတ်ဆင်းရဲမှုဖြစ်စေသည့် အိပ်စက်ရန်နှင့် စိတ်ငြိမ်စေရန် အခက်အခဲများ ရှိခြင်း။ 
သင့်ကလေးသည် အိပ်စက်ခြင်းဆိုင်ရာ စိုးရိမ်စရာတစ်ခု ကြုံတွေ့နေရသည်ဟု ထင်ပါက ငုပ်နေသော ကျန်းမာရေးပြဿနာမရှိအောင် သေချာဆောင်ရွက်ရန် သင့်မိခင်နှင့်ကလေးကျန်းမာရေး သူနာပြု သို့မဟုတ် ဆရာဝန်နှင့် ဆွေးနွေးကြည့်သင့်သည်။

သင့်မူကြိုကလေးငယ် အိပ်စက်ခြင်းနှင့် စိတ်ငြိမ်သက်စေရန် ကူညီပေးမည့် နည်းဗျူဟာများ
မူကြိုကလေးငယ်များသည် မတူညီကြပါ။ အချို့မှာ ညဘက်တွင် ဆက်လက်နိုးနေတတ်ကြသည်။

မိဘများအား မိမိတို့မူကြိုကလေးငယ်၏ လိုအပ်ချက်များကို တုံ့ပြန်ပေးရန် တိုက်တွန်းလိုပါသည်။ တုံ့ပြန်၍ စိတ်ငြိမ်ပေးခြင်းမှာ သင့်မူကြိုကလေးငယ်၏ လိုအပ်ချက်များကို အသိအမှတ်ပြုပြီး သင့်လျော်စွာ တုံ့ပြန်ရန်ဖြစ်သည်။ 

သင်သည် ယင်းကို ၎င်းတို့၏ အရိပ်အမြွက်များ၊ မောပန်းကြောင်း အမူအရာများနှင့် ၎င်းတို့ငိုသည့်ပြင်းအားကို သိရှိခြင်းဖြင့် တုံ့ပြန်ပေးနိုင်သည်။ သင်သည် သင့်ကလေးငယ် စိတ်မချမ်းသာသည့်အခါ သင်သည် ၎င်းတို့အတွက် စိတ်ရော ကိုယ်ပါရှိနေပေးကြောင်း ၎င်းတို့ သိရှိထားရန် အရေးကြီးသည်။

အပြုသဘောဆောင်သော အိပ်စက်ခြင်းပတ်ဝန်းကျင်များနှင့် လုပ်ရိုးလုပ်စဉ်များ ဖန်တီးပေးထားခြင်းသည် သင့်မူကြိုကလေးငယ်အား အိပ်ရာဝင်ချိန်တွင် ကူညီပေးနိုင်ပါသည်။ အချက်အလက်များ ပိုမိုသိရှိလိုပါက အချက်အလက်မှတ်တမ်း 10 တွင် ကြည့်ရှုနိုင်ပါသည် - အိပ်စက်ခြင်းဆိုင်ရာ စိုးရိမ်စရာများ ကာကွယ်ရေးနည်းလမ်းများကို  ပိုမိုကောင်းမွန်သော ကျန်းမာရေးချန်နယ် <https://www.betterhealth.vic.gov.au/child-health> တွင် ရရှိနိုင်ပါသည်။

မိသားစုတိုင်းသည် မတူညီကြပါ။ သင့်အတွက် အဆင်ပြေပြီး သင့်မူကြိုကလေးငယ်၊ မိသားစုတို့နှင့်သင့်လျော်သည့် နည်းဗျူဟာတစ်ခုကို အသုံးပြုရန် လိုအပ်သည်။

ကလေးအိပ်ငိုက်ချိန်၌ သိပ်ပြီး အိပ်စက်ချိန် မိဘမရှိဘဲ ချန်ထားခြင်း

ကလေးအိပ်ငိုက်ချိန်၌ သိပ်ပြီး အိပ်စက်ချိန် မိဘမရှိဘဲ ချန်ထားခြင်းကို 2-3 နှစ် ကလေးငယ်များအတွက် အသုံးပြုနိုင်ပါသည်။ ယင်းမှာ သင့်ကလေးအိပ်ရာဝင်ရမည့်အချိန်ကို ကန့်သတ်ခြင်း ဖြင့် အိပ်ချိန်သတ်မှတ်သည့် ဇီဝကမ္မသီအိုရီတစ်ခုပေါ်တွင် အခြေခံပါသည်။ ဤနည်းလမ်းအရ သင့်ကလေးသည် ၎င်းတို့သဘာဝအတိုင်း ပင်ပန်းလာသည့်အခါမှ သို့မဟုတ် အိပ်ငိုက်လာသည့် အခါမှ အိပ်ရာဝင်စေခြင်းကြောင့် ညဘက်တွင် နိုးနေသည့်အချိန် နည်းသွားမည်ဖြစ်သည်။

· ကလေးသည် တစ်ပတ်အတွင်း ညတိုင်းအိပ်ရာဝင်သည့် အချိန်ကို မှတ်ထားပါ။

· နောက်ဆုံးအချိန်ကို မှတ်ပြီး ၎င်းကို အိပ်ချိန်အဖြစ်သတ်မှတ်ပါ။

· နှစ်ရက်ကြာတိုင်း အိပ်ချိန်ကို 15 မိနစ်ခန့် ဖြည်းဖြည်းချင်း နောက်ဆုတ်ပေးပါ။

· ဤနည်းလမ်းကိုသုံးပြီး (လိုအပ်ပါက) အိပ်ချိန်ကို ရှေ့သို့လည်း တိုးနိုင်ပါသည်။ သင့်ကလေးကို သိပ်သည့်အခါ အလွယ်တကူနှင့် လျင်မြန်စွာ အိပ်ပျော်လေ့ရှိသည်နှင့် ၎င်းတို့၏ အိပ်ချိန်ကို နှစ်ရက်ကြာတိုင်း 15 မိနစ် ရှေ့တိုးပေးပါ။

· သင့်ကလေးငယ် လျင်မြန်စွာ အိပ်ပျော်ပြီး ညဘက်နိုးထခြင်းအနည်းဆုံးဖြစ်ကာ အဆင်အပြေဆုံး အိပ်ရာဝင်ချိန်ရောက်သည်အထိ ဆက်လုပ်ပါ။ 

ဆုဇယားကွက်များနှင့် လွတ်လပ်စွာခွင့်ပြုခြင်း

သင့်ကလေးသည် နားလည်တတ်ပြီး အချိတ်အဆက်မိမိ စကားပြောတတ်လာပါက အပြုသဘောဆောင်သော အိပ်စက်ခြင်း အပြုအမူကို တွန်းအားပေးရန် ဆုဇယားကွက် သို့မဟုတ် လွတ်လပ်စွာခွင့်ပြုခြင်းတို့ကို အသုံးပြုနိုင်သည်။
ဆုဇယားကွက်များ

ဆုဇယားကွက်များသည် သင့်ကလေး၏ အပြုအမူ ပြောင်းလဲရန်အတွက် ကိရိယာများဖြစ်ပြီး နံရံကပ်ပိုစတာများ သို့မဟုတ် အပ်ပလီကေးရှင်းများ ပါဝင်နိုင်သည်။ ၎င်းတို့သည် အပြုသဘောဆောင်သော အမူအကျင့်များ သို့မဟုတ် သင့်ကလေးအောင်မြင်အောင် ပြုလုပ်ရမည့် ရည်မှန်းချက်များကို ပြပေးသည်။

ဆုဇယားကွက်များသည် အပြုသဘောဆောင်သော ညအချိန် အပြုအမူများကို အားပေးရာတွင် ထိရောက်ကြောင်း သုတေသနရလဒ်များက ပြသနေသည်။ 

အပြုအမူကောင်းတစ်ခု မပြုလုပ်မီ ဆုချခြင်းထက် အောင်မြင်အောင်ပြုလုပ်ပြီးမှသာ ဆုချရန် အရေးကြီးသည်။ (မပြုလုပ်မီဆုချခြင်းသည် လာဘ်ထိုးသည်နှင့်ပိုတူသည်)။ ဆုမရပါကလည်း ကလေးများကို အပြစ်မပေးရန် အရေးကြီးသည်။ 

ဥပမာ သင်သည် ညဘက်တွင် ကလေးများ အော်ငိုခြင်းမရှိပါက မနက်တွင် ကလေးကို စတစ်ကာတစ်ခု ဆုချရန် ကြိုးစားပါ။
၎င်းတို့ စတစ်ကာ ငါးခုရရှိပြီးနောက်မှာ ဆုတစ်ခု ရရှိမည်ဖြစ်သည်။ (ဥပမာ- မိသားစု စက်ဘီးစီးခြင်း၊ ရုပ်ရှင်ကြည့်ခြင်း သို့မဟုတ် မိဘများ သို့မဟုတ် စောင့်ရှောက်သူများနှင့် အတူပျော်စရာအချိန်တစ်ခုခု)။
လွတ်လပ်စွာခွင့်ပြုခြင်း

လွတ်လပ်စွာခွင့်ပြုခြင်းများသည် အပြုသဘောဆောင်သော အိပ်စက်ခြင်း အပြုအမူကို အားဖြည့်ပေးသည့် အခြားနည်းလမ်းတစ်ခုဖြစ်သည်။ ဤနည်းဗျူဟာကို ထိရောက်စွာ အသုံးပြုရန် တစ်သမတ်တည်းဖြစ်ရန်လိုသည်။

သင့်မူကြိုကလေးငယ်အား ညတစ်ညစီတိုင်း လက်ခံနိုင်သော တောင်းဆိုမှုတစ်ခုအတွက် ၎င်းတို့အသုံးပြုနိုင်မည့် ခွင့်ပြုချက်တစ်ခုပေးပါ၊ ဥပမာ ရေတစ်ခွက်သောက်ခွင့် သို့မဟုတ် တစ်ခါနမ်းခြင်း။ 
သင့်ကလေး ဤခွင့်ပြုချက်ကို တစ်ခါသုံးပြီးပါက နောက်တစ်ခုထပ်တောင်းဆိုခြင်း သို့မဟုတ် အော်ငိုခြင်းများ မပြုဘဲ ငြိမ်အေးစွာနေရမည်ဖြစ်ကြောင်း ရှင်းပြပါ။ 

သင့်ကလေးသည် လက်မခံနိုင်သော အရာတစ်ခုခုကို တောင်းဆိုလျှင် (ဥပမာ ရေခဲမုန့် သို့မဟုတ် နောက်ကျသည်အထိ မအိပ်ဘဲနေခြင်း) သို့မဟုတ် ကျယ်ကျယ်လောင်လောင်နှင့် အဆက်မပြတ် စတင်ဆန့်ကျင်လာလျှင် ယင်းမှာခေါင်းမာသည့် အပြုအမူကို တွန်းအားပေးရာရောက်နိုင်သည့်အတွက် တုံ့ပြန်မှုမပြုရပါ။

ဘေးကင်းလုံခြုံသော အိပ်စက်မှုပတ်ဝန်းကျင်
သင့်မူကြိုကလေးငယ်သည် ပုခက်ထဲမှ ကျော်ထွက်ရန်ကြိုးစားလျှင် သို့မဟုတ် ကျော်ထွက်နိုင်ခဲ့ပါက ကလေးပုခက်သည် သင့်ကလေးအတွက် စိတ်ချရသော အိပ်စက်မှုပတ်ဝန်းကျင်တစ်ခု မဟုတ်တော့ပါ။ ၎င်းတို့ကို ကလေးပုခက်မှာ အိပ်ရာတစ်ခုသို့ ကူညီပြောင်းပေးနိုင်မည့် နည်းဗျူဟာများ ရှိပါသည်။ အချက်အလက်မှတ်တမ်း 12 - အိပ်စက်ခြင်းဆိုင်ရာ စိုးရိမ်စရာများအတွက် အဖြေများကို ပိုမိုကောင်းမွန်သော ကျန်းမာရေးချန်နယ်  <https://www.betterhealth.vic.gov.au/child-health> တွင် ရရှိနိုင်ပါသည်။  

သင့်အိမ်နှင့် မူကြိုကလေးငယ် အိပ်စက်ရာပတ်ဝန်းကျင်ကို လုံခြုံမှုရှိအောင် လုပ်ဆောင်ထားရန် အရေးကြီးသည်။

ကြိုးများ၊ လျှပ်စစ်အသုံးအဆောင်များ၊ လျှပ်စစ်ခုံများနှင့် ၎င်းတို့ ညအချိန် အိပ်ရာထပါက ထိခိုက်ဒဏ်ရာရစေနိုင်မည့် လှေကားများနှင့် ပြတင်းပေါက်များကဲ့သို့ အရာများကို ၎င်းတို့ လက်လှမ်းမမီအောင် ထားသင့်သည်။
	ဤပုံစံကို အလွယ်တကူဖတ်ရှုနိုင်သော ပုံစံတစ်ခုဖြင့် ရယူလိုပါက မိခင်နှင့်ကလေးကျန်းမာရေးနှင့် မိဘအုပ်ထိန်းမှု <MCH@dhhs.vic.gov.au> သို့ အီးမေးလ်ပေးပို့ပါ။

